
GOUVÈNÈ HOCHUL ANONSE FINISMAN PWOJÈ PAVAJ KI BAY NAN 
DIREKSYON LÈS LA NAN LONG ISLAND EXPRESSWAY  

  
Refè sifas Long Island Expressway ki bay nan direksyon lès la te fini jedi swa  

  
Meadowbrook State Parkway & Southern State Parkway ki bay nan direksyon lès 

la te fini tou  
  

Renouvèlman pavaj nan direksyon lwès Long Island Expressway ak nan 
direksyon lwès Southern State Parkway vize fini ei nan delè a pou fen 2022  

  
Pwojè yo te anonse nan mwa avril la finanse pa 157 milyon dola Envestisman pou 

wout Eta yo nan Konte Nassau ak Konte Suffolk  
  
   

Gouvènè Kathy Hochul te anonse jodi a ke refè sifas pavaj nan direksyon lès Long 
Island Expressway (Interstate 495) soti nan fwontyè Nassau-Suffolk la rive nan State 
Route 112 fini kounye a, sa ki make yon etap enpòtan nan youn nan pi gwo pwojè pou 
refè sifas nan Eta New York. Repavaj nan direksyon lwès nan Long Island Expressway 
la kounye a byen sou pye epi yo pral fini li nan fen ane a.  
  
"Dè milyon otomobilis chak ane konte sou rezo otowout Long Island lan pou rive nan 
destinasyon pa yo, epi konplete pwojè enfrastrikti enpòtan tankou sa a fè pati nan 
angajman nou pou ede asire vwayaj ki pi lis, ak pi an sekirite", Gouvènè Hochul te 
deklare. "N ap wè rezilta reyèl nan envestisman nou yo nan pwojè pavaj isit la ak 
atravè Eta New York, epi travay enpòtan sa a pral kontinye sou wout yo gwo kou piti."  
  
Jedi swa te make dènye sware travay pavaj sou Long Island Expressway ki bay nan 
direksyon lès la, ak konklizyon frezaj wout la, poze nouvo kouch asfalt, ak enstalasyon 
nouvo mak pavak ki trè reflektif ak ralantisè sonò. Nan direksyon lwès Long Island 
Expressway, travay menm jan an te kòmanse an jiyè a epi prèske yon tyè deja fini.  
  
Avèk anons jodi a, nouvo asfalt la kouvri kounye a plis pase 483 km liy otowout eta 
atravè Long Island apre pwojè ki te kòmanse nan kòmansman ane sa a sou seksyon 
kle Long Island Expressway, Southern State Parkway, Meadowbrook State Parkway, ak 
plizyè lòt wout. Pwojè sa yo, ki te annonse avril ki sot pase a epi ki totalize 157 milyon 

dola, yo deja fasilite vwayaj ak amelyore mobilite pou otomobilis yo nan Konte Nassau 
ak Konte Suffolk.  
  
Nan South Shore Long Island lan, renouvèlman pavaj nan direksyon lès Southern State 
Parkway ant sòti Grand Avenue/Baldwin Road nan Konte Nassau ak Route 110 nan 
Konte Suffolk te fini vandredi 19 out la epi travay yo te kòmanse semèn sa a sou liy ki 
bay nan direksyon lwès yo.  
  
Refè sifas nan toude direksyon nan Meadowbrook State Parkway te fini anvan wikenn 
Jounen Komemoratif (Memorial Day) la epi reyabilitasyon akotman gazon an ap 
kontinye ant Merrick Road ak Ocean Parkway nan Vil Hempstead.  
  
Gwo travay sou Long Island Expressway, Southern State Parkway ak Meadowbrook 
State Parkway ap pwogrese selon delè a epi yo pral fini nan fen ane sa a. An reyalite, 
plis pase 60 pousan nan travay pavaj Long Island Gouvènè a te anonse nan 
kòmansman ane sa a te fini pandan mwa prentan ak ete yo.  
  
Lòt kote ki fini yo enkli:  

• Southern State Parkway ant State Route 231 ak Sagtikos State Parkway nan 
Konte Suffolk;  

• State Route 25A ant Lawrence Road ak State Route 25 nan Vil Smithtown;  
• State Route 114 ant Stephen Hands Path ak tèminal Shelter Island South Ferry 

nan Vilaj Sag Harbor, Vilaj North Haven, ak Vil East Hampton;  
• Sunrise Highway North Service Road ant Udall Road ak Manor Road nan Vil 

Islip;  
• Sunrise Highway South Service Road ant Udall Road ak Malts Avenue nan Vil 

Islip.  
  
Anplis:  
  

•  State Route 111 ant Suffolk Avenue ak Long Island Expressway nan Vil Islip 
prevwa pou l fini nan mwa septanm nan.  

• Sou State Route 109, amelyorasyon sekirite ranp twotwa yo ap fèt kounye a ant 
fwontyè Nassau/Suffolk ak State Route 27A nan Vil Babylon, avèk yon finisman 
konplè ki gen ladann renouvèlman pavaj ki pwograme disi fen 2023.  

   
Komisè Depatman Transpò Eta New York la, Marie Therese Dominguez, te 
deklare, "Gras a angajman Gouvènè Hochul pran pou l envesti nan enfrastrikti transpò 
nou an, nou kontinye delivre pwojè ki pote transfòmasyon pou Nouyòkè yo. 
Envestisman estratejik tankou resifasaj wout yo ede kenbe koneksyon ak kalite lavi pou 
kominote nou yo epi yo enpòtan anpil nan misyon nou pou kreye yon sistèm transpò 
dirab ak fyab."  
  
Manm Asanble Joseph P. De Stefano te dieklare, "Kounye a, otomobilis yo ap jwi 
yon vwayaj lis atravè Suffolk gras ak tout moun ki reyini ansanm epi ki fè travay sa a", 



deklarasyon Manm Asanble Joe DeStefano. "Wout Eta yo enpòtan nan ekonomi nou an 
ak nan kalite lavi nou epi mwen kontan wè yo jwenn atansyon yo merite."  
  
Manm Asanble Douglas M. Smith te deklare, "Yo te di ke li pa te kapab fèt, men nou 
te fè li. Mwen kontan rejwenn Gouvènè a ak kòlèg mwen yo nan gouvènman eta a pou 
mwen felisite bon jan kalite travay ak vitès yon travay ki byen fèt. Pandan travay la fini 
nan direksyon lès epi direksyon lwès la ap prèske fini, Nouyòkè yo dakò: Long Island 
Expressway la pa te janm parèt pi bon!"  
  
Manm Asanble Keith Brown, te deklare, "LIE la ap dewoule atravè 12èm AD a, 
kidonk nou apresye grandman ke DOT akselere pwojè pavaj la ki te nesesè anpil. Pavaj 
la parèt bèl!"  
  
Manm Asanble Steve Stern, te deklare, "Finisman akselerasyon refè sifas la nan 
direksyon lès Long Island Expressway la se yon nouvèl akeyan pou rezidan Huntington 
yo ak yon etap enpòtan nan rezoud pwoblèm enfrastrikti zòn lan yo. Nan travay 
ansanm, Lejislati eta a ak biwo Gouvènè a te fè abòde pwoblèm kalite lavi sa yo vin yon 
pi gwo priyorite. Nou pral kontinye konsantre sou repare wout ak pon nou yo pou asire 
sekirite piblik."  
  
Nou ankouraje otomobilis yo pou yo planifye kòmsadwa epi kondui yon fason 
responsab nan zòn travay yo. Kontravansyon yo double lè gen eksè vitès nan yon zòn 
travay. Kondanasyon pou de oswa plis vyolasyon eksè vitès nan yon zòn travay kapab 
lakòz yo revoke lisans chofè yon moun.  
  
Pou jwenn dènye enfòmasyon sou sikilasyon yo, rele 511, vizite www.511NY.org oswa 
telechaje aplikasyon mobil gratis 511NY la.  
  
Jwenn NYSDOT sou Twitter nan @NYSDOT ak @NYSDOTLI. Jwenn nou sou 
Facebook nan Facebook.com/NYSDOT.  
  

###  
  

 
Lòt nouvèl disponib sou sit www.governor.ny.gov 

